
INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 7 DE NOVEMBRO DE 2019,
BAIXO A PRESIDENCIA DO
SR. D. ALBERTO NUNEZ FEIJOO

DECRETOS
CONSELLERIA DE INFRAESTRUTURAS E MOBILIDADE

= Decreto polo que se declara en concreto a utilidade publica e se dispon a urxente
ocupacion dos bens e dereitos afectados polo proxecto de construciéon: “Fomento da
mobilidade sustentable. Senda na PO-551. Treito: Trasouto — Alto da Portela — CG-
4.1. Puntos quilométricos 12+720 - 14+440.”, de clave: PO/16/267.06, no concello de
Bueu (Pontevedra).

= Decreto polo que se aproba o cambio de titularidade a prol do Concello da Merca, no
seu estado actual, do resto da estrada OU-540, situado na marxe dereita entre o
punto quilométrico 12+700 e o punto quilométrico 12+800.

CONSELLERIA DE SANIDADE

= Decreto polo que se crea e regula a Comision Galega das Enfermidades Raras.

ACORDOS
CONSELLERIA DE MEDIO AMBIENTE, TERRITORIO E VIVENDA

= Acordo polo que se autoriza a tramitacion do Plan de ordenacion do medio fisico
(POMF) da parroquia de San Fiz de Asma, no concello de Chantada.

CONSELLERIA DE ECONOMIA, EMPREGO E INDUSTRIA
= Acordo polo que se aproba a Estratexia Integral de optimizacién loxistica de Galicia.

= Acordo polo que se autoriza a sinatura do convenio de colaboracion entre a
Asociacion Cluster da Funcion Loxistica de Galicia e o Instituto Galego de Promocién
Economica para a execucion de actividades da Estratexia integral de optimizacion
loxistica de Galicia, por un importe total de catrocentos corenta e un mil euros
(441.000 €).

CONSELLERIA DE CULTURA E TURISMO

= Acordo polo que se autoriza a adquisicion de compromiso de gasto de caracter
plurianual e o establecemento de pagamentos a conta en porcentaxe superior a
prevista no artigo 62.2 do Regulamento da Lei 9/2007, do 13 de xufo, de subvencions
de Galicia, aprobado polo Decreto 11/2009, do 8 de xaneiro, en relacién coa
Resolucidén pola que se regulan as bases para a concesiéon de quince bolsas de
formacion practica en diversas areas da Axencia Turismo de Galicia durante os anos
2020 e 2021 e se procede a sua convocatoria, por importe de oitenta e un mil trinta e
catro euros con corenta e oito céntimos (81.034,48 €).

= Acordo polo que se autoriza o establecemento de pagamentos anticipados en
porcentaxe superior a prevista no artigo 63.1. dous do Regulamento da Lei 9/2007, do
13 de xufo, de subvenciéns de Galicia, aprobado polo Decreto 11/2009, do 8 de
xaneiro, en relacién coa Resolucion pola que se establecen as bases reguladoras
para a concesion, en réxime de concorrencia competitiva, de subvencions a
xeodestinos de Galicia, para o desenvolvemento de actuacions de dinamizacion
turistica, e se procede a sua convocatoria para o ano 2020.

CONSELLERIA DE SANIDADE

= Acordo polo que se autoriza a sinatura do convenio de colaboracion entre a
Vicepresidencia e Conselleria de Presidencia, Administraciéns Publicas e Xustiza, a
Conselleria de Sanidade, o Servizo Galego de Saude e a Federacion Galega de
Municipios e Provincias (Fegamp), para a realizacién de programas de atencién e
proteccién da saude, por un importe de tres millons novecentos setenta e nove mil
setecentos noventa e nove euros con noventa e dous céntimos (3.979.799,92 €).

CONSELLERIA DE POLITICA SOCIAL

= Acordo polo que se autoriza a Conselleria de Politica Social para a modificacién das
porcentaxes dos pagamentos anticipados autorizados para o exercicio 2020 na Orde
do 13 de xufio de 2017 pola que se establecen as bases que rexeran o procedemento
de concesiéon de axudas para a posta en marcha de casas nifio, cofinanciadas polo
Fondo Europeo de Desenvolvemento Rexional no marco do programa operativo
Feder Galicia 2014-2020, e se procede a sua convocatoria para os anos 2017, 2018,
2019 e 2020.

= Acordo polo que se autoriza a Conselleria de Politica Social para a modificaciéon das
porcentaxes dos pagamentos anticipados autorizados para os exercicios 2020 e 2021
na Orde do 17 de xullo de 2018 pola que se establecen as bases que rexeran o
procedemento de concesion de axudas para a posta en marcha de casas nifio,
cofinanciadas polo Fondo Europeo de Desenvolvemento Rexional no marco do
programa operativo Feder Galicia 2014-2020, e se procede a sua convocatoria para
os anos 2018, 2019, 2020 e 2021.

INFORMES
CONSELLERIA DE ECONOMIA, EMPREGO E INDUSTRIA

= |nforme sobre a liha de préstamos directos para financiar a operativa da industria
auxiliar naval.

CONSELLERIA DE CULTURA E TURISMO

= Informe sobre o programa Elixe Galicia.

O CONSELLO DA XUNTA AUTORIZA AS EXPROPIACIONS NECESARIAS PARA
EXECUTAR A SENDA PEONIL ENTRE TRASOUTO E O ALTO DA PORTELA, EN
BUEU, CUN INVESTIMENTO DUNS 643.000 EUROS

= O decreto de utilidade publica comprende as expropiacions das 7 leiras
necesarias para a execucion deste itinerario peonil seguro na estrada PO-551

= A senda desenvolverase na marxe esquerda desta estrada autonémica, entre 0s
puntos quilométricos 12+720-14+440

= De modo complementario, conformarase unha parada de autobus e ampliarase o
firme no contorno do punto quilométrico14+150, na marxe esquerda

= Esta actuacion enmarcase no Plan de sendas da comarca do Morrazo, que inclue 8
itinerarios seguros, sustentables e integrados na paisaxe, cun orzamento que
ascende a case 5 millons de euros

= O Goberno galego continta avanzando no reforzo da seguridade na estrada PO-
551, pois a esta senda compre sumarlle a mellora proxectada na via ao seu paso
por Bueu e Marin, cun orzamento de 1,2 milldns de euros

= A Xunta tamén comezaba o mes pasado a instalacion de seméaforos nesta mesma
estrada, en Loureiro, para regular o paso de pedns

O Consello da Xunta aprobou hoxe o Decreto polo que se publica e se dispon a urxente
ocupacién dos bens e dereitos afectados polo proxecto de construcién da senda peonil entre
Trasouto e o Alto da Portela, no concello de Bueu.

O decreto de utilidade publica comprende as expropiaciéns das 7 leiras necesarias para a
execucion deste itinerario peonil seguro e accesible na estrada PO-551, que conta cun
orzamento duns 643.000 euros.

Tratase da construcion dunha senda na marxe esquerda da estrada PO-551, entre os puntos
quilométricos 12+720-14+440, que con respecto ao proxecto inicial amplia en 115 metros a
sua lonxitude para conectar coas beirarrias existentes e conformar un itinerario peonil
seguro de maior lonxitude.

Executarase unha senda de formigdn coloreado en paralelo a estrada, respectando a actual
beiravia, cunha seccion minima de 1,8 metros.

Puntualmente e en funcion do espazo, a senda implantarase na beiravia existente, cun largo
minimo de 1,50 metros. Nestes casos disporanse separadores para identificar correctamente
a separacion entre senda e calzada.

De xeito complementario, conformarase unha parada de autobus e ampliarase o firme no
contorno do punto quilométrico 14+150, na marxe esquerda. Nesta parada tamén se
renovara a marquesina.

Esta actuacién esta enmarcada no Plan de sendas na comarca do Morrazo, que comprende
case de 9,2 km de sendas cun orzamento que supera os 5 milléns de euros.

Asi, ademais desta senda entre Trasouto e o Alto da Portela, a Xunta esta a finalizar a
execucion doutra na PO-551, entre Vilaseca e Lapaman, no concello de Marin.

Na estrada PO-313 xa se aprobaron as expropiacions da senda entre Coirados e Pardavila,
que se continuara ata Cadro mediante outro proxecto, sometido a informacion publica no
pasado mes de xufio.

Tamén se prevé outro itinerario para pedéns na PO-551, no treito entre Meira e a entrada a
Domaio, no Concello de Moafia, para o cal o proxecto esta en avanzada fase de redaccion.
Ademais, nesta via esta previsto executar sendas no concello de Marin, entre Baguin e
Seixo, cuxas expropiacions foron aprobadas recentemente no Consello da Xunta, e no
Concello de Cangas, na entrada a Magdalena.

Reforzo da seguridade viaria

O Goberno galego continua avanzando no reforzo da seguridade viaria nesta estrada PO-
551, pois compre lembrar que se autorizaron recentemente as expropiacions para eliminar
os tramos de concentracion de accidentes nesta via, ao seu paso por Bueu e Marin, cun
orzamento de mais de 1,2 milléns de euros.

As actuacions previstas consisten na mellora de interseccions, destacando a construcién de
duas rotondas no acceso a praia de Lapaman e na interseccidn coa estrada provincial EP-
1304, e a mellora da interseccion de acceso a praia de Agrelo, no punto quilométrico 8+950.

Ademais, a Xunta comezaba o mes pasado os traballos de semaforizacion dun paso de
peodns nesta mesma estrada, en Loureiro.

Tratase da instalacion de dous grupos semaféricos, un a cada lado da calzada, para regular
0 paso de peons.

Como obras complementarias e co obxectivo de mellorar a visibilidade dos pedns & hora de
cruzar, tamén se amplian as beirarrias en ambos lados do paso de peodns, realizando o
correspondente rebaixe para paso peonil accesible.

A continuacion amdsase plano das actuacions do Plan de Sendas do Morrazo:

O Morrazo
——— Sendas seleccionadas

——— Aceras - sendas existentes
Polos de atraccion - xeracién

s M oy ~ JJ

ID | Estrada |Concello Senda Lonx | Investim B
1 | PO-351 [Marin _|Bagiiin-Seixo. PK 2+900 a0 3+700 910| 673.614,24]k
2 | PO-551 [Marin _|Vila Seca - Lapamén. PK 6+295 a0 7+718 1.454] 741.489,90
3 | PO-551 |[Bueu  |Trasouto- Alto da Portela-CG-4.1. PK 12-720- 14+440 | 1.760| 642.819,51
1 | PO551 |Cangas |CG-4.1 - A Madalena. PK 14+440 ao 15-910 520] 137.20352
5 | PO-551 [Moaia |A Moureira- Palmas. PK 29:450 a0 30+900 1.770| 1.665.333,06
6 | PO-313 [Marin |Coirados-Pardavila. PK 1+380 a0 3+330 1.870] 715.078,56
7 | PO-313 [Marin _ |Pardavila-Cadro. PK 3+330 a0 4130 810] 611.849,24

v 9.124]5.187.388,03

O CONSELLO DA XUNTA AUTORIZA A TRANSFERENCIA A PROL DO
CONCELLO DA MERCA DUN TREITO ANTIGO DA ESTRADA OU-540

= A Conselleria de Infraestruturas levou a cabo unha actuacion de acondicionamento
neste tramo de 244 metros cun investimento autonémico de 48.000 euros

= O departamento de Infraestruturas da Xunta ten entre as suas funcions a
tramitacion dos cambios de titularidade das estradas incluidas nas redes
dependentes da comunidade autobnoma e das entidades locais

= O cambio de titularidade formalizarase mediante a sinatura da acta de entrega no
prazo de dous meses seguintes & publicacion no DOG do decreto aprobado hoxe

O Consello da Xunta autorizou hoxe o Decreto polo que se aproba o cambio de titularidade a
prol do Concello da Merca, do resto da estrada OU-540, situado na marxe dereita entre o
punto quilométrico 12+700 e o 12+800.

O Concello ourensan manifestou o seu interese polo cambio de titularidade deste treito
antigo de 244 metros de lonxitude, no cal a Conselleria de Infraestruturas e Mobilidade levou
a cabo esta primavera unha actuacion de acondicionamento, cun investimento autonémico
de 48.000 euros.

Os traballos executados polo departamento de Infraestruturas da Xunta consistiron na
extension dunha nova capa de rodadura no treito, asi como na execucion dunha obra de
drenaxe que incluiu a instalacion de tubaxe e dunha cuneta de seguridade.

Tamén se realizou un revestimento en formigdn da cuneta de seguridade co fin de garantir a
canalizacion das augas pluviais e colocouse un tramo de 4 metros de tubaxe para salvar o
paso dunha entrada.

A Conselleria de Infraestruturas e Mobilidade ten entre as suas funcions a tramitacion dos
cambios de titularidade das estradas incluidas nas redes dependentes da comunidade
autébnoma e das entidades locais, e a transferencia a prol do Concello da Merca tramitase de
acordo co previsto na Lei 8/2013, do 28 de xufo, de estradas de Galicia.

Co cambio de titularidade, o Concello sera o responsable das tarefas de conservacién e
mantemento e podera actuar sobre esta zona de modo acorde coas suas caracteristicas,
sen seren xa de aplicacion as restricions da normativa autonémica de estradas.

A transferencia formalizarase mediante a sinatura da acta de entrega no prazo de dous
meses seguintes a publicacion no Diario Oficial de Galicia do decreto aprobado hoxe polo
executivo autonémico.

Plano de situacion do treito antigo que se transfire:

SANIDADE CREA E REGULA A COMISION GALEGA DAS ENFERMIDADES
RARAS CO OBXECTO DE ASESORAR E COORDINAR A ATENCION A ESTAS
PATOLOXIAS

= Coa posta en marcha da Comisién Galega, xunto co Rexistro Galego de
Enfermidades Raras, que comezou a funcionar en xaneiro, e a elaboracion do
Plan galego de atencidon a estas patoloxias, que sera presentado no primeiro
trimestre do vindeiro ano, Sanidade est4 a dar resposta as necesidades duns
200.000 afectados

= Cobmpre remarcar que, dende xaneiro deste ano, data en que se publicou o
decreto polo que se crea o Rexistro Galego de Enfermidades Raras,
rexistraronse mais de 1.600 pacientes

O Consello da Xunta vén de aprobar o decreto polo que se crea e regula a Comision Galega
de Enfermidades Raras, coa finalidade de participar no desenvolvemento e seguimento do
Rexistro Galego de Enfermidades Raras, creado en xaneiro deste ano. Tamén posibilitara
asesorar e coordinar no ambito asistencial a atencion a estas patoloxias, asi como a
formacion e a informacién aos profesionais, aos pacientes e as familias, ademais de
promover a investigacion. A Comision galega estara formada por profesionais do ambito
sanitario e social (persoal médico, farmacéutico, de enfermeria, un experto en xenética, un
traballador social e un representante das asociaciéns de pacientes).

Coa posta en marcha do Rexistro e a creacion da Comisién Galega, xunto coa elaboracién
do Plan galego de atencion as enfermidades raras, que sera presentado no primeiro
trimestre do vindeiro ano, a Conselleria de Sanidade esta a dar resposta as necesidades
dun colectivo moi importante de pacientes que, na nosa comunidade, supofien uns 200.000
afectados.

Compre remarcar que, dende xaneiro deste ano, data en que se publicou o decreto polo que
se crea o Rexistro Galego de Enfermidades Raras, se rexistraron mais de 1.600 pacientes
afectados.

Coa elaboracién do Plan galego de accidon das enfermidades raras, que se esta a rematar, o
Sergas vai establecer uns criterios homoxéneos para optimizar e orientar a xestion destas
patoloxias por medio dun modelo asistencial que diminua os tempos de espera no seu
diagndstico, asegurando unha atencién de calidade e ofrecendo unha xestion mais eficiente
e coordinada a pacientes e familiares.

No conxunto de todas estas medidas de actuacion do Sergas, o departamento que dirixe
Jesus Vazquez Almuifia xa esta a dar solucion a unha das grandes necesidades destes
pacientes, a rehabilitacidon, e concretamente a fisioterapia respiratoria. Asi, comezouse pola
formacion de fisioterapeutas no campo especifico da fibrose quistica para poder estendela,
posteriormente, a todas aquelas patoloxias que o precisen, entre as cales destacan as
enfermidades neuromusculares.

O CONSELLO DA XUNTA AUTORIZA A REDACCION DO PLAN DE
ORDENACION DO MEDIO FISICO DA PARROQUIA DE SAN FIZ DE ASMA, EN
CHANTADA

= Tratase dun dos proxectos da Conselleria de Medio Ambiente, Territorio e Vivenda
recollidos no Plan de accidn estratéxico para a Ribeira Sacra, co fin de impulsar a
candidatura da declaracion de reserva da biosfera

= Este plan contera as caracteristicas diferenciais do ambito, e destacando os seus
valores naturais e potencialidades como soporte de actividades de caracter
agropecuario, forestal, ecoloxico, recreativo, cultural ou cientifico

= A finalidade deste documento é establecer unha ordenacién integrada deste ambito
tendo en conta as suUas especiais caracteristicas naturais, ecoloxicas e
paisaxisticas, que compatibilice a sua proteccion coa mais racional explotacion dos
recursos

O Consello da Xunta acordou, na sua reunién desta mafia, iniciar a redaccién do Plan de
ordenacion do medio fisico da parroquia de San Fiz de Asma, no concello de Chantada.
Tratase dun dos dez proxectos que a Conselleria de Medio Ambiente, Territorio e Vivenda
recolle no Plan de accion estratéxico para a Ribeira Sacra, co que se pretende promover o
maximo coidado e respecto por unha zona de alto valor ambiental e cultural.

O POMF de San Fiz de Asma ten por obxecto establecer a ordenacion integrada deste
ambito en razén das suas especiais caracteristicas naturais, ecoldxicas e paisaxisticas, que
compatibilice a sua proteccion coa mais racional explotacion dos recursos.

A identidade diferenciada de paisaxe céntrase nun gran contraste marcado pola profunda
fenda que supofien os cursos fluviais no territorio, asi como a forte pendente dos seus vales,
que presentan grandes inclinacions e mesmo paredes verticais, e ladeiras que rematan
contra zonas chairas con pendentes inferiores ao 16°.

As suas elevadas pendentes permiten unhas vantaxosas condicions de exposicién a unha
mais eficaz orientaciéon ao sol e a disponibilidade natural para crear un solo artificial, coa
modificacion da sua superficie natural, distribuida en socalcos que empregan a mesma
pedra en pequenas terrazas horizontais, o que crea o substrato ideal para desenvolver unha
agricultura de vides e oliveiras tamén favorables as condicions climaticas.

Os asentamentos e vivendas tamén usan os mesmos recursos, xa que elixen nun terreo
accidentado aqueles lugares mais propicios, sexa préximos ao fondo do val ou nas ladeiras
en funcion da posibilidade das pendentes e da orientacion.

Asi, o plan de ordenacion do medio fisico contera as determinacions relativas as
caracteristicas diferenciais do ambito, e destacara os seus valores naturais e

potencialidades como soporte de actividades de caracter agropecuario, forestal, ecoléxico,
recreativo, cultural ou cientifico.

Tamén se realizara unha diagnose dos problemas suscitados polos usos existentes,
medidas e normas de proteccién e das actuacions publicas ou privadas necesarias para a
preservacion, restauracion ou mellora das diferentes zonas; asi como a normativa
reguladora das actividades produtivas ou recreativas e informacioén sobre a parcelacion e as
construcions vinculadas a explotacion, desfrute e estudo dos recursos naturais.

Por ultimo, tamén se elaborara un estudio econdmico en que se analice a coherencia entre
as normas e actuacions propostas e a disponfibilidade dos recursos hidraulicos e
enerxéticos, asi como os seus efectos sobre o sistema produtivo, agricola, gandeiro, forestal
e extractivo.

Plan especial da Ribeira Sacra

A Xunta esta a impulsar un proxecto ambicioso, como é o Plan estratéxico da Ribeira Sacra,
unha zona de indubidable valor paisaxistico e natural na que a Conselleria investira 3,5
milléns cun paquete de 10 actuacidons nas que se implicaran todos os seus departamentos e
que estan consignados nos orzamentos do ano 2020.

A Direccion Xeral de Ordenacion do Territorio e Urbanismo impulsa, ademais do Plan de
ordenacion do medio fisico de San Fiz de Asma, a definicién dun plan territorial integrado
cun orzamento total de 500.000 euros e un plan Hurbe especifico para a Ribeira Sacra,
dotado con 1,3 millébns de euros.

Tamén se prevé asinar o segundo Pacto pola paisaxe de Galicia para protexer e ordenar o
aproveitamento deste espazo, asi como a creacién da ARI da Ribeira Sacra, a terceira
xestionada polo IGVS xunto a dos Caminos e a das lllas Atlanticas.

GALICIA IMPULSA A TRANSFORMACION DO SECTOR LOXiSTICO COA POSTA EN
MARCHA DA ESTRATEXIA CON QUE SE MOBILIZARAN MAIS DE 20 M€ ATA 2022

= A iniciativa, enmarcada na Axenda 4.0, ten como obxectivo impulsar as empresas
galegas de distribucion e subministracion e un sector que representa o 4% do PIB
galego e preto de 50.000 empregos

= O novo plan activado pola Xunta inclie a posta en marcha de catro centros de
apoio ao transporte por estrada, dos cales se beneficiaran 5000 empresas ata 2022

= Tamén se impulsard un proxecto para a simplificacion dos tramites aduaneiros e
unha plataforma dixital de co-carga a través da cal as compafias recibirdn as
mellores ofertas para contratar servizos loxisticos

= Crearase unha aceleradora sectorial e activarase un portal de informacién en lifia

= Inclde un convenio co novo Cluster da Funcion Loxistica, que nace da cooperacion
entre axentes e empresas e ten previsto agrupar 50 compafiias

= Esta entidade contou para a sta constitucion con empresas como Kaleido, Gadisa,
Finsa, Hijos de Rivera, e Delta Vigo, ademais da Autoridade Portuaria de Vilagarcia

A Xunta destinara 11 milléns de euros ata 2022 ao desenvolvemento da Estratexia galega
de optimizacion loxistica, co obxectivo de impulsar a competitividade das empresas do
sector da organizacion, abastecemento e transporte de mercadorias. O Goberno galego
segue a afondar asi na folla de ruta marcada pola Axenda Industria 4.0, con este plan
integrado que busca facer de Galicia unha plataforma loxistica atractiva e co cal se
mobilizaran mais de 20 milldons de euros en investimentos. Nesta estratexia incluense todos
os actores do tecido industrial e do transporte para dar dunha resposta coordinada dos
sistemas loxisticos que permita impulsar a competitividade territorial e industrial.

A Conselleria de Economia, Emprego e Industria presentou hoxe no Consello da Xunta a
nova estratexia, que inclue entre as medidas que activara a posta en marcha de catro
centros de apoio ao transporte por estrada, un en cada provincia, que prestaran servizos 24
horas co obxectivo de beneficiar 5000 empresas ata 2022; un proxecto piloto de creacion
dunha xanela unica para a realizacion dos tramites aduaneiros nos portos galegos, e unha
plataforma dixital de co-carga que se pora en marcha en 2020, a través da cal as empresas
poderan comunicar de xeito sinxelo as suas necesidades de transporte e recibir
inmediatamente as mellores ofertas. Deste xeito, facilitase as companias axilizar os prazos
de contratacién de servizos loxisticos.

Ademais, o plan, que desenvolvera o Igape, inclue a creacién dunha aceleradora vertical de
proxectos emprendedores innovadores no eido da loxistica; e a creacion dun portal de
informacion en lina.

Nese sentido, esta folla de ruta incorpora un convenio de colaboracién co Cluster da Funcion
Loxistica, creado recentemente co obxectivo de apostar pola optimizacién na organizacion
da provision e o transporte de mercadorias, e que prevé integrar 50 empresas. Na
constituciéon da nova agrupacion empresarial, que contou co impulso da Conselleria de
Economia, Emprego e Industria, participaron axentes e empresas relevantes do sector,

como Kaleido, Gadisa, Finsa, Hijos de Rivera, e Delta Vigo, ademais da Autoridade Portuaria
de Vilagarcia; un cluster a que xa se sumaron recentemente outras companias como Pérez
Torres Maritima, Jevaso e Reboredo Hermanos.

O plan aprobado hoxe enmarcase na Axenda Industria 4.0, coa cal o Goberno galego busca
avanzar na transformacién dixital promovendo a mobilizacion de 900 milléns de euros entre
2019 e 2022, e complementa outras iniciativas como a posta en marcha dos centros de
fabricacion avanzada, para validar recursos de tecnoloxias dixitais feitas en Galicia en
sectores produtivos concretos, e o programa de desenvolvemento de provedores de
maquinaria industrial.

Ademais, o comezo da execucion da Estratexia integral de optimizacion loxistica complétase
coa posta en marcha do proxecto Co-logistics, que ten como obxectivo fomentar a
internacionalizacién e a presenza exterior das empresas de Galicia e o norte de Portugal
nese ambito. Liderada pola Confederacion de Empresarios de Pontevedra, a iniciativa conta
cun orzamento total de mais de 2,2 millbns de euros.

O sector galego da loxistica

A Estratexia Integral de Optimizaciéon da Funcion Loxistica potencia a transformacién
coordinada dun sector clave para a economia galega, que representa o0 4% do PIB, emprega
preto de 50.000 persoas e no que operan preto de 12.000 empresas, segundo os ultimos
datos elaborados polo Instituto Galego de Estatistica (IGE).

O sector ¢, adicionalmente, un vector de competitividade territorial € empresarial de primeira
orde, vital para o bo funcionamento das cadeas de subministracion e para posicionar os
produtos primarios e industriais nos mercados exteriores. A loxistica ten un valor crecente na
mellora da competitividade empresarial e territorial.

A provisiéon e o transporte de mercadorias en Galicia debe anticiparse e adaptarse as novas
tendencias globais que afronta na actualidade, activadas polo proceso de globalizacion e
internacionalizacion da economia, asi como pola irrupcion das tecnoloxias emerxentes.

A XUNTA AMPLIA A 15 AS BOLSAS FORMATIVAS NAS OFICINAS DE TURISMO E NA
AREA DE ESTUDOS E INVESTIGACION TURISTICA

= O Consello deu visto bo hoxe ao texto que regula as bases para a formacién
practica en diversas areas da Axencia de Turismo de Galicia para 2020 e 2021

= Na antesala do Xacobeo 2021, o Goberno galego duplicara a oferta de préacticas
tuteladas nas oficinas que xestiona na Corufia, Lugo, Ourense, Pontevedra e Vigo

= Tamén se ofertara por primeira vez unha praza na oficina do aeroporto de Santiago
e se convocara unha nova bolsa para investigacion e anélise de datos

A Conselleria de Cultura e Turismo aumentara a oferta de formacion practica en atencién e
informacion turistica durante 2020 convocando un total de 14 bolsas para traballar nas
oficinas de turismo situadas en Galicia xestionadas pola Xunta e unha mais para
desenvolver tarefas de investigacion, tratamento e analise de datos turisticos na Area de
Estudos e Investigacion Turistica.

En total seran 15 novas bolsas, o que supdn seis mais que na anterior convocatoria. Este
novo reparto supora que na antesala do Xacobeo 2021 a Xunta duplique na préxima a
formacion practica nas oficinas da Corufia, Lugo, Ourense, Pontevedra e Vigo e que ofreza
unha bolsa mais que ata o de agora na cidade de Santiago de Compostela.

Asi se acordou hoxe no Consello da Xunta, onde se aprobou o texto que regula as bases
para a convocatoria de 2020 e 2021. Cun orzamento superior a 81.000 euros, a oferta
constara de catro bolsas para realizar practicas tuteladas en Santiago de Compostela: unha
na Oficina de Turismo situada na praza de Mazarelos, duas na oficina do Centro
Internacional de Acollida ao Peregrino, e, como novidade, ofrecerase tamén unha bolsa para
a oficina de turismo do aeroporto de Santiago de Compostela.

Tameén habera duas bolsas para a oficina turistica da Xunta na Corufia, duas en Lugo, duas
para a de Ourense, duas en Pontevedra e outras duas en Vigo. En todos estes casos, teran
unha duracion maxima de cinco meses, cunha incorporacion prevista en maio de 2020.

Xunto a estas bolsas, a convocatoria permitira ofrecer outra na Area de Estudos en
Investigacion da Axencia Turismo de Galicia. Neste caso, a duracion sera dun ano,
previsiblemente a partir de marzo de 2020 para realizar tarefas de investigacion, tratamento
e analise de datos turisticos na sede de Turismo de Galicia en Santiago de Compostela.

En todos os casos, as bolsas estan dirixidas a profesionais titulados a partir do 1 de xaneiro
de 2014, que, entre outros requisitos, deberan acreditar un cofiecemento da lingua galega
no nivel Celga 4 e, no casos das oficinas de Turismo, tamén o cofecemento da lingua
inglesa. As solicitudes valoraranse con base nuns criterios obxectivos fixados nas bases.

A Xunta continta asi a traballar na calidade do destino galego dando resposta a positiva
evolucion da actividade turistica que Galicia esta a rexistrar nos ultimos anos, garantindo a
excelencia na atencion e apostando polo perfeccionamento profesional no eido turistico.

A XUNTA ABRE UNHA NOVA ORDE DE SUBVENCIONS DE MAIS E 1M € PARA
IMPULSAR O TURISMO NOS XEODESTINOS RURAIS GALEGOS

= O Consello deu visto bo hoxe ao texto que regula as bases da nova convocatoria
gue permitira seguir diversificando a oferta turistica cara ao Xacobeo 2021

= Os beneficiarios poderan acceder a ata 150.000 euros para crear ou consolidar
produtos turisticos, afondar na formacion do sector, mellorar a implantacion das
tecnoloxias, avanzar na slda internacionalizacion ou aumentar a sila promocion

O Consello da Xunta deu hoxe o visto e prace a nova orde de subvenciéns de mais de 1
millon de euros coa que o Goberno autonémico impulsara a actividade turistica de xeito
sustentable por todo o territorio galego, con especial incidencia no rural, coa vista no
Xacobeo 21.

Esta nova convocatoria estara dirixida a mancomunidades, consorcios locais con
competencias en materia de turismo, agrupaciéns de concellos, grupos de desenvolvemento
rural (GdR) ou asociaciéns legalmente constituidas que tefian contratado persoal técnico en
turismo dedicado ao seguimento e coordinacion das actuacidns obxecto desta orde.
Dividirase en duas categorias, unha cun crédito de 550.000 euros na que os beneficiarios
seran as entidades locais, e outra para os grupos de desenvolvemento rural (GdR) asi como
outras asociaciéns onde haxa unha participacion maioritaria dos concellos que integran o
xeodestino, que contara cun crédito de 525.000 euros.

Os beneficiarios poderan acadar ata un maximo de 150.000 euros e un minimo de 30.000
euros para a dinamizacion turistica dos seus territorios a través de actuacions que afonden
na planificacion, creacion e consolidacion de produtos turisticos no xeodestino; a
comercializacién, promocién e difusion do produto turistico, formacion dirixida ao sector
turistico ou novas tecnoloxias aplicadas ao turismo. As accions deberan desenvolverse ao
longo de 2020.

Impulso ao rural galego

A convocatoria realizarase en réxime de concorrencia competitiva. A Xunta podera sufragar
entre 0 90% e o 50% do investimento subvencionable con base nuns criterios establecidos
nas bases nos cales, entre outros aspectos, se valorara que os produtos que presenten
incidan na desestacionalizacion, que leven a cabo unha oferta accesible, destinada a
familias ou publico senior ou que afonden na innovacion.

Esta nova convocatoria de axudas da continuidade ao apoio econdémico outorgado pola
Xunta aos xeodestinos desde a sua creacion en 2011. O Goberno autonémico avanza asi no
seu obxectivo de conseguir a diversificacion da oferta e que a actividade turistica sexa quen
de dinamizar as economias locais, contribla a pofier en valor os recursos naturais, culturais
e etnograficos e se posicione como un instrumento eficaz de reequilibrio territorial,
nomeadamente no rural galego.

SANIDADE DEDICA PRETO DE 4 MILLONS DE EUROS A REALIZACION DE
PROGRAMAS DE ATENCION E PROTECCION DA SAUDE

= Este investimento enméarcase dentro da renovacion do convenio de
colaboracién entre a Vicepresidencia, a Conselleria de Sanidade e a Federacion
Galega de Municipios e Provincias

= Durante o ano 2018, foron atendidas un total de 7.614 persoas en 13 unidades
asistenciais de drogodependencias no marco deste convenio

O Consello da Xunta vén de autorizar esta mafia a sinatura do convenio de colaboracién
entre a Vicepresidencia e Conselleria de Presidencia, Administracions Publicas e Xustiza, a
Conselleria de Sanidade, o Servizo Galego de Saude e a Federacion Galega de Municipios
e Provincias (Fegamp) para a realizacion de programas de atencion e proteccion da saude.
Para este convenio, a Conselleria de Sanidade destinara un importe total de 3.979.799,92
euros.

Este convenio esta dirixido ao financiamento e desenvolvemento de programas de axudas
para unidades asistenciais de drogodependencias (UAD), a través dos concellos que
dispofian destas unidades, atendendo a planificacién, criterios, guias, programas e
procedementos establecidos polo Servizo Galego de Saude no circuito de asistencia
sanitaria aos trastornos adictivos en Galicia, publicado en 2011.

Esta planificacion permite mellorar a atencidén aos galegos con trastornos adictivos; garantir
un acceso equitativo a asistencia en toda a Comunidade; coordinar de xeito efectivo a
atencion prestada nos dispositivos de atencién as drogodependencias con servizos de
atencion primaria e de saude mental; e establecer unhas directrices comuns para todos os
centros galegos en materia de drogodependencias. Durante o pasado ano 2018, este
convenio beneficiou un total de 7.614 persoas, atendidas en 13 UAD.

A través deste convenio, o Goberno galego garante o mantemento e a consolidacion dos
sistemas de axuda ao colectivo de persoas que padece trastornos adictivos, facilitando a
accesibilidade e seguimento dos tratamentos a través de dispositivos municipais e
comarcais. O convenio é unha renovacién dos que se vefen asinando coa Fegamp dende o
ano 2014, como entidade colaboradora e representante unica de todos os concellos que
disponen de servizos de atencion sanitaria de trastornos adictivos.

Outras axudas no ambito asistencial das drogodependencias

Estas axudas engadense as xa concedidas neste ano para o desenvolvemento dos
programas de atencidn sanitaria e xuridico-social & poboacion con trastornos adictivos por
parte de entidades sen animo de lucro en Galicia. En concreto, o Sergas asinou convenios
de colaboracion con trece asociacions por un importe de 5.512.665 euros.

As asociaciéns destinatarias das axudas realizaran a atencion integral aos pacientes con
trastornos adictivos derivados do uso das drogas, e as suas familias, atendendo criterios,
guias e procedementos establecidos polo Servizo Galego de Saude.

A XUNTA DE GALICIA RESOLVE UNHA NOVA CONVOCATORIA DE AXUDAS
PARA A CREACION DOUTRAS 15 CASAS NINO NO RURAL

= Catro concellos da provincia da Corufia contaran con este recurso (Cerdido, As
Somozas, Toques e Vilasantar); outros catro da de Lugo (Baleira, Navia de Suarna,
Ribas de Sil e Samos); seis en Ourense (Vilar de Barrio, Punxin, Rairiz de Veiga,
Petin, Larouco e Montederramo) e outro en Pontevedra (Pazos de Borbén)

» Introdlcese a obrigatoriedade de que todas as nenas e nenos matriculados
cumpran o calendario de vacinacién, que o criterio prioritario para a admisién
sexa 0 empadroamento no concello e un incremento no anticipo da axuda anual

O Consello da Xunta de Galicia cofieceu hoxe os 15 concellos que contaran con casas nifio
ao abeiro da lifia de axudas lanzada este ano 2019, a cuarta desde a implantacion deste
programa en 2016 e que permitiu pofier xa en funcionamento 60 recursos de conciliacién
deste tipo en municipios de menos de 5000 habitantes. Tratase de pequenas escolas
infantis que atenden cada unha delas un maximo de cinco nenas e nenos de 0 a 3 anos e
que son totalmente gratuitas para as familias.

En concreto, estas novas casas nifio asentaranse en catro localidades da provincia da
Coruna: Cerdido, As Somozas, Toques e Vilasantar; outras catro en municipios da provincia
de Lugo: Baleira, Navia de Suarna, Ribas de Sil e Samos; seis en concellos pertencentes a
provincia ourensa: Vilar de Barrio, Punxin, Rairiz de Veiga, Petin, Larouco e Montederramo;
e unha na vila pontevedresa de Pazos de Borbén.

A Administracion autondémica publicara nas vindeiras semanas unha convocatoria
extraordinaria para estender as casas nifilo ao 100% dos concellos galegos que ainda non
tefien ningunha opcién para conciliar. O obxectivo € que todos os municipios tefan a
posibilidade de ter unha casa nifio ao remate desta lexislatura.

Obrigatoriedade da vacinaciéon

O Consello da Xunta tamén acordou estender as casas nifio que xa se encontran en servizo
as novidades que se incluiron na convocatoria deste ano 2019. A primeira delas é a
obrigatoriedade de que todas as nenas e nenos matriculados cumpran o calendario de
vacinacion infantil. A segunda novidade establece que o criterio prioritario para a admision
sexa o empadroamento no concello e, despois, os criterios de renda, situacion familiar,
laboral e académica. E a terceira, un incremento no anticipo que cobran cada ano da axuda
que lles corresponde, que pasa dun 35% a un 75% para dar a persoa promotora da casa
nifio mais liquidez e flexibilidade econémica.

A ampliacion da rede de Casas Nifio e estas melloras introducidas nas que xa estan a
funcionar reafirman Galicia como referente a nivel nacional no que respecta as axudas para
os fogares con fillos.

Un feito que corroboran as mais de 25.000 prazas de 0 a 3 anos sostidas con fondos
publicos; as lifias de financiamento abertas para a apertura de escolas infantis en poligonos
industriais, confrarias e cooperativas agrarias; as axudas para pagar a escola infantil as
familias que non puideron acceder a unha praza publica a través do Bono Concilia ou as
achegas directas do Bono Coidado para a contratacién puntual dun coidador ou dunha
ludoteca.

A esta bateria de medidas hai que engadir a Tarxeta Benvida, ampliada ata os tres anos
para as rendas mais baixas e na cal o ano que vén se introduciran novas melloras para as
familias con tres ou mais fillos e as que viven no rural; e a gratuidade das escolas infantis
para o segundo fillo e sucesivos a partir de 2020.

A XUNTA ACTIVARA UNHA NOVA LINA DE PRESTAMOS PARA APOIAR AS
EMPRESAS AUXILIARES DO SECTOR NAVAL

= A Conselleria de Economia, Emprego e Industria habilitar4d estes apoios para
contribuir a mellorar a situacién financeira de provedores de bens e servizos de
estaleiros que atravesan dificultades

= A nova iniciativa incorporarase ao programa de préstamos directos para o
financiamento empresarial, que dispdn no seu conxunto dun orzamento de 36 M€
ata 2021

= Os apoios teran un importe minimo de 50.000 euros e un maximo dun millon e
contaran cun prazo de amortizacion de cinco anos

A Xunta activara unha lifia de préstamos destinada a facilitar o financiamento as empresas
da industria auxiliar naval que poidan estar sufrindo atrasos nos pagos debido as dificultades
que estan atravesando determinados estaleiros galegos. Buscase asi apoiar a actividade
dunha industria que ten a segunda maior carteira de pedidos de Europa e que conforma un
sector clave na economia galega.

Tal e como se informou hoxe no Consello da Xunta, a Conselleria de Economia, Emprego e
Industria vai aprobar esta nova liha dentro do programa de préstamos directos para o
financiamento empresarial que ten activo o Igape e que dispdn no seu conxunto dun
orzamento total de 36 millons de euros ata 2021. Esta programa apoia tamén investimentos
estratéxicos, transportes por estrada que usan combustibles alternativos e infraestruturas de
uso compartido e proxectos impulsados por centros tecnoldxicos e asociacions empresariais.

A través da nova iniciativa, a Xunta facilitara a concesién de préstamos comprendidos entre
50.000 e un millbn de euros, que contaran cun prazo de cinco anos de amortizacion.
Prevese que estes apoios melloren a situacién financeira dos provedores de bens e servizos
dos grandes estaleiros, nun sector que nos ultimos anos esta a realizar un importante
esforzo por modernizarse e que esta dotado dun capital humano altamente cualificado.

Tras a publicacion proximamente no Diario Oficial de Galicia (DOG) das bases que regulan
esta lina de apoios, abrirase o prazo para presentar solicitudes para a convocatoria de 2019,
que non pechara ata o préximo 31 de decembro. A edicion de 2020 abrira o prazo en xaneiro
e permanecera activo ata finais do vindeiro ano.

A nova liha de préstamos do Igape para favorecer o acceso ao crédito das empresas
auxiliares do naval ponse en marcha despois das reunions mantidas tanto co Cluster do
Naval Galego (Aclunaga) como coa Asociacion de Industriais Metalurxicos de Galicia
(Asime). Enmarcase no Plan de financiamento empresarial de Galicia para 2019, que conta
cun orzamento de 100 millons de euros, e que facilita financiamento a proxectos
empresariais, coa prevision de mobilizar 290 milléns de euros a través de instrumentos
financeiros.

A XUNTA IMPUI,SARA CASE 13.000 PRAZAS PARA QUE OS GALEGOS FAGAN
TURISMO NA SUA COMUNIDADE DURANTE TODO O ANO

= O novo programa ‘Elixe Galicia’ favorecera a desestacionalizaciéon da actividade
turistica na Comunidade e impulsara o cofiecemento e orgullo de Galicia

= Dirixido a menores de 30 anos, familias con fillos menores e maiores de 55 anos, 0
Goberno galego investira 1,6M€ para financiar o 40% do custo das estadias

= Tera catro modalidades: vacaciOns en zonas costeiras, rutas de patrimonio
historico e cultural, rutas de natureza e montafia e estadias en balnearios

= A primeira fase comezard nos préximos dias coa licitacién do contrato para
xestionar e comercializar ‘Elixe Galicia’ por parte de axencias de viaxes

= A convocatoria para 0s usuarios abrirase no primeiro trimestre de 2020 e a saida
inaugural tera lugar no mes de marzo, féra da tempada alta

A Xunta lanza Elixe Galicia, un programa de estadias turisticas e de lecer dirixido a menores
de 30 anos, familias con fillos menores e persoas maiores de 55 anos que nace co obxectivo
de favorecer a desestacionalizacion da actividade turistica dentro da Comunidade e
fomentar a creacion de emprego no sector. O proxecto contara cun investimento total de 1,6
milléons de euros por parte do Goberno galego, que financiara o 40% do custo das viaxes. Os
usuarios aboaran o 60%, polo que o valor estimado do contrato é de 4 millons de euros.

En concreto, o programa para nos anos 2020 e 2021 permitira financiar un minimo de
12.800 prazas e constara de catro modalidades: vacaciéns en zonas costeiras, rutas de
patrimonio histérico e cultural, rutas de natureza e estadias en balnearios. Todas as viaxes
do programa realizaranse en provincias distintas s de orixe co obxectivo de dar a cofecer
as particularidades de cada zona do territorio galego a toda a cidadania.

Elixe Galicia enmarcase na aposta da Xunta pola descentralizacion e a desestacionalizacion
da oferta turistica galega, dun xeito sustentable, a través da posta en valor de elementos
como a paisaxe, a gastronomia, o patrimonio ou o termalismo. De feito, tanto os meses do
veran como o periodo da Semana Santa quedaran fora dos periodos ofertados co fin de
favorecer a actividade en tempada media e baixa. Tratase de obxectivos clave no modelo
turistico do Goberno autonémico, que aposta por crear emprego de calidade vinculado ao
turismo durante os 12 meses do ano e en toda a xeografia galega, potenciando a
importancia e o peso deste sector na economia da Comunidade. De feito, o turismo supdn
na actualidade o 10,4% do produto interior bruto de Galicia e 0 11% dos postos de traballo.

Ademais de favorecer o turismo interior, este programa tamén repercutira nos profesionais
do sector a través das axencias de viaxes ou de todas aquelas empresas de servizos que se
involucren na execucidén das modalidades do programa: hoteis e aloxamentos, restaurantes,
empresas de autobuses, barcos, guias, empresas de turismo activo etc.

Asignacion de prazas ofertadas

A través deste proxecto, os usuarios aboaran, segundo a tempada e a modalidade que
corresponda, o 60% do total da estadia, mentres que a Xunta achegara o outro 40%. O
custo para o usuario, en base aos prezos maximos de licitacion, oscila entre 117 e 246
euros.

O proxecto articularase en duas fases, a primeira delas —que se licitara nos proximos dias—
centrarase na contratacion dos servizos para a creacion, organizacion, xestion e
comercializaciéon do programa Elixe Galicia por parte de axencias de viaxe. A segunda sera
a apertura da convocatoria, no primeiro trimestre do ano 2020, para que 0s usuarios
presenten as suas solicitudes e opten a ser beneficiarios do programa. Esta seleccion
realizarase por sorteo con reserva de prazas para colectivos especiais como familias
numerosas, persoas con discapacidade ou con baixos ingresos. A saida inaugural esta
prevista para o mes de marzo, féra da tempada alta.

No que respecta ao numero de prazas, ofertaranse mais de 12.800, distribuidas en 6.100
para o ano 2020 e 6.700 para 2021. No caso do programa de vacacions en zonas costeiras,
contara cun total de 3.200 prazas en 2020 e 3.500 no 2021. Pola sua banda, a ruta de
patrimonio histérico e cultural dispora de 1.200 prazas no primeiro ano e 1.300 no segundo.
No que respecta a ruta de natureza e montafa, contara con 1.200 e 1.300 en 2020 e 2021,
respectivamente, mentres que para as estancias en balnearios ofreceranse 500 prazas o
primeiro ano e 600 no segundo.

Da costa ao interior

O programa esta composto por catro modalidades. Unha delas & vacaciéns en zonas
costeiras e tera una duracion de 5 dias (4 noites), en réxime de pensién completa. O
aloxamento realizarase en hoteis de tres estrelas ou superior situados en localidades
costeiras. Incluira un minimo de tres visitas ou actividades de medio dia adaptadas ao grupo
destinatario e o transporte desde as catro capitais das provincias galegas, Santiago de
Compostela, Vigo e Ferrol.

Outra modalidade é a de rutas de patrimonio historico e cultural, que tera unha duracion tres
dias (duas noites), en réxime de pension completa —preferiblemente os fins de semana—
para os colectivos de mozos e familias. O aloxamento realizarase en hoteis de duas estrelas
ou superior situados en poboacions que permitan a xestion dun programa adecuado para as
visitas programadas. Esta modalidade contara con servizos de guia acompafante durante
todo o circuito. Inclue visitas culturais con relevancia histérico-artistica e como minimo unha
actividade ou visita diaria sen custo adicional para o usuario e tamén o transporte desde as
catro capitais das provincias galegas, Santiago de Compostela, Vigo e Ferrol.

No que respecta 4 modalidade de rutas de natureza e montana, tera unha duracion de tres
dias (duas noites), en réxime de pension completa, preferiblemente os fins de semana para
os colectivos de mozos e familias. Os aloxamentos teran lugar en hoteis de duas estrelas ou
superiores ou aloxamentos rurais de categoria similar. Esta categoria contara con servizos
de guia acompafiante especializado durante todo o circuito. Ademais, realizaranse duas
excursions ou actividades de sendeirismo e/ou turismo activo na totalidade da estadia. Do

mesmo xeito, inclue o transporte desde as catro capitais das provincias galegas, Santiago
de Compostela, Vigo e Ferrol.

Por ultimo, a modalidade de estadias en balnearios tera unha duracién 5 dias (4 noites), en
réxime de pension completa. Os aloxamentos realizaranse en hoteis de duas estrelas ou
superior situados na Comunidade Autonoma de Galicia a unha distancia non superior a 20
quilbmetros do Balneario, Talaso ou establecemento de saude e benestar de destino.

Debera dispofier dun acceso diario ao balneario de augas minero-medicinais, talaso ou
establecemento de saude e benestar da Comunidade, incluindo no programa sen custo
adicional un tratamento por persoa e estadia, asi como prezos especiais reducidos para
outros tratamentos.

Tameén contara cun minimo de duas excursidns ou actividades de medio dia a recursos
turisticos ou poboaciéns galegas, con localizacidén proxima ao establecemento hostaleiro de
pernoita, asi como o transporte desde as catro capitais das provincias galegas, Santiago
de Compostela, Vigo e Ferrol.

Fomento do turismo interno

Un dos obxectivos deste programa é fomentar o turismo interno, unha modalidade que
experimentou un importante crecemento no ultimo lustro, cun crecemento do 15,4% desde
2013. De feito, no pasado ano o turismo interno supuxo preto de 1,4 milléons de viaxeiros que
realizaron preto de 3 milléns de noites.

Os galegos estan contribuindo asi ao crecemento turistico de Galicia, que este ano esta
acadando cifras de récord ao recibir ata setembro mais de 4,1 milléns de viaxeiros que
realizaron mais de 9 millons de pernoitas, o que supon a cifra mais elevada da serie
historica.

Estas cifras enmarcanse nun contexto no cal, mentres a demanda sobe en toda Espana un
0,9%, en Galicia medra un 6,5%, o0 que supén unha diferenza de 5,6 puntos.

